Žyvot mame lem jeden,

perežyjme ho:

v laski, miri,pokoju

žeby zme mohli povisti:

Splnil jem tužbu svoju!

Jožko Andráš

Kružlová 02.11.2009
Od lisa ku lisu

Od lisa ku lisu

dovhe šyroke pole,

milyj z konikami

toto pole ore.

Od lisa ku lisu

pluh ťažkyj ťahajut,

za sobom jak smužku

borozdu zochabľajut.

Barz ťažko ša ore

bo nepopadalo,

poličko vysychat

dodžu by trebalo.

Ore už od rana

koňi nevladajut,

na gazdu za pluhom

holovy obertajut.

Ťažka to robota znam.

Milu počekame,

veliku prestavku

koničky soj dame.

Totu borozdu dajak

iši doťahnete,

posmote, už ide

soj odpočinete.

Gazda i koničky

prestavku soj dali,

kus dovše jak zvykli

soj odpočivali.

No koničky moji

zme ša posilnili,

može do večera

by zme dorobili.

Už ani tak ťažko

pluh ša naťahalo,

za každom borozdom

z poľa ubudalo.

Ked pole poorali

koňi zaerdžali,

bo ťažku robotu

už za sobom mali.

Pes za volantom

Skončil maškarnyj ples

nechcelo ša mu pereblikati,

že bude jak maska

soj šoferovati.

Auto čisto nove kupil

doklady v porjadku,

dumal, že vystrašit 

policajnu hľadku.

Na pleši nepili nič

popivali kofolu,

zobral do motora

i frajirku svoju.

Tancoval jak pes

frajirka jak mačka,

dumal, že nebude

daka oplitačka.

Už vychodil z mista

hľadka ho zastavila,

zos červenym ,,STOP“

policajtka krutila.

Vodič vystupte z auta

prisňi rozkazala,

červena stoplampa

z ruky ji vypala.

Ale policajtka moloda

duchapritomnosť nestratila,

vodičškych i technickyj

od ňoho prosila.

Šytko bylo v porjadku

holovom krutila,

že pes za volantom

tomu nevirila.

Što ša robit milyj?

mačka zamňaukala,

prez okenko holovu

mačacu ukazala.

Sto eur pokuty zaplatite

šek vyťahovala,

tota mačka sidit

tam nepriputana.

Krasnyj tot naš kraj

Krasnyj je naš kraj

tu v kotrim žyjeme,

tot serdečku blizkyj

lem tot milujeme.

Krasnyj je prekrasnyj

tot naš rodnyj kraj, 

od narodžiňa po skon

v serdečku ho maj.

Šytko nam tu blizke

dobri ho pozname,

znamych, rodinu

dookola mame.

Veľo znas na vlasny oči

i druhy pozname,

ale do rodnoho

často ša vertame.

Taky prirodny krasy

malokotry majut,

i ked more nemame

loďi tu plavajut.

I pid zemľom i na zemli

je našto pozerati,

posiditi v liši

po mochu kračati.

Veľo mineralnych vod

i liečivych mame,

takych krajiv malo

na šviťi pozname.

Veľo liečivych prameňiv

i kupeliv mame,

dakotry chatrajut

ich nevyužyvame.

Povnymi pľucami vzduch

tu horskych vdychuješ,

ked po tych tatranskych

dolinach putuješ.

Od toj krasy dookola

chce ša ti špivati,

na kamziky po skaloch

kus popozerati.

Vynoveny temetovy (cintoriny)

Na dušičky temetovy

jak keby ožyli,

na hroboch zosnulych

zme dašto vynovili.

Jak male selo abo mistečko

hrat šelyjakymi farbami,

uličky jak v misti

zme vyzamitali.

Zeleny vinci z kvitami

moderny švitniky,

krasny mramorovy

zdobľat ich pomniky.

Švičky ša zapaľat

ku hrobim kľakame,

na blizkych i znamych

soj zaspominame.

Dachto lem tak stojit

ticho ša pomolit,

kiticu abo kvitok

na hrob položyt.

Jedny odchodžajut

druhy prichodžajut,

z ciloj republiky

ľude ša stričajut.

Pamjataj človeče!

Na branach napisane majut,

že tu ležyt človek

zato spominajut.

Byli to ľude jak my

na poroch ša zminili,

žyli tu jak my

i tu ša trapili.

Teper vičnym spankom

tu odpočivajut,

že zme kolo nich

oni nevnimajut.

Tiko rokiv nam sudene

to nichto nezname,

toty starši pomaly

tyž ša tu zberame.

Československa super star
Česko zo Slovenskom

znovu ša spojili,

spoločnu super star

super urobili.

vybrali najlipšich

što špivati znajut,

prekrasny holosy 

podaktory majut.

Jak kukoľ zo zerna

slabšy vypadavajut,

ostavajut toty

što už na to majut.

Nejedan,nejedna

slzy prolivajut,

neradi vytuženu

suťaž opušťajut.

prekrasny holosy

divaci sluchajut,,

sms-ky idolom 

svjim posylajut.

P orota je prisna

nič im neodpustit,

i ked maloj chyby

dachto ša dopustit.

I moderatori dobry
spestriti to znajut,

tym zostupujucim 

nervy napinajut.

Chto bude najlipšij

iši počekame,

vybratych špivakiv

šytkych dobrych mame.

Takyj dobryj zažytok

každyj deň nevidime

jak to šytko dopadne

skoro uvidime.

toy najsilnišy 

tromfy ukazali,

lem keby najlipšoho

 na kinci vybrali.

Laska hlucha i šlipa
Dobra hudba,špiv,tanec

patrjat ku žyvotu,

každyj ša rad zabavit

ked skončit robotu.

Molodyj abo staryj

rad soj zatancuje,

bo pohyb zdravičko

naše potrebuje.

Zabava je relaks

kotryj potrebujeme,

pri taky zabavi

ša zoznamujeme.

To ne jak inzerat

de ša spoznavame,

tu žyvu osobu 

pered sobom mame.

Pri zabavach molody
znamosti hledajut,

tu je priležitosť

lem soj vyberajut.

Ked parik cilyj večur

lem spolu tancuje,

tam laska molodych

už ša zociľuje.

Tuľat ša ku sobi

šepkajut do uška,,

nevyrušit ich nič

ani ked strilit puška

Todi laska,hlucha,šlipa

lem sebe vnimajut,

naevadit,že ľude 

nato pozerajut.

Ked ša dvoje milujut

ani čas nevnimajut,

v milostnym objaťu

na čas zabyvajut.

I my byli molody

čas zme nevnimali,

čom by dnes molodym

zme ša čudovali.

Ked osika plače
Ked nešvitit sonce

i osika plače,

skoro cile lito

od zimy ša trjase.

Lem čkat na osiň

ked lisťa opadat,

koriňami do lisťa 

veľo vlahy ťahat.

Lisťa opadane

potim šnich prikryje,
ani voda zamerznuta

koriňa neumyje.

Cilu zimu je v teplim

jak keby ustredne mala,

i ked konarja hole

teplo dostavala.

Pro ňu zima lito

hrije ju koriňa,

,tak jak na pres zimu

ustredne kuriňa.

Pro ňu keby zima

cilyj rik trimala,

osika na lito

každa nadavala.

A ked pride jar 

listočky ša rozvyvajut,,

jak vyrostut vekšy

už ša natrjasajut.

Todi ani ptachy 

na ňu nešidajut,

v liti je cholodna

neradi jej majut.

Prez zimu siroky

radi na ňu sidajut,

na teplych konarjoch soj

pirja vyhrivajut.

My čekame na lito 

ona čekat na zimu,,

každyj rik dostane

šnihovu perinu.

Krasna romka
Že ja krasna romka

ľude povidajut,
i gadživsky paribci

zamnom pozerajut.

Ale mi je jedno

romka abo ciganočka,

po mami mam krasny 

jak uhliky očka.

Ani nejem taka čorna,

žebym ša haňbila,

midži divčatami jem

v odevi robila.

Ked idu z romkami

bily pozerajut,

že jem ciganočka

ani nepoznajut.

Ani jednu zabavu 

išim nestojala,

,kotryj po ňa prišol

z tym jem tancovala.

I z jednym dochtorom

 dovho jem chodila,

ked jem soj zdravotnu 

školu urobila.
Najlipša kamaradka

ňa odhovorila,

bo toho dochtora

 i ona ľubila.

Že ja romka obyčajna

i ked vzdelaňa mam,

že radšej za romami

jak za nim pozeram.

 Jak sestričky na internim

spolu zme robili,
hnivala ša,že pacienti

lem za mnom chodil.

Radšej na frajiriv

jak na robotu pozerala,

nejednoho chvoroho

do zlosti nahnala.

Raz mi dochtor povil:

Ty budeš žena moja,

nehlupa sestričko

u tebe holova.

Tota frajirkoška

volosy soj torhala,,

dochtora za muža 

ona soj planovala..

Berezovy pruty
Mamka berezovu 

mitlinu torhala,

regrute špivali

ja im pomahala.

Paru raz po križoch 

mama ňa vyťala,

žebym z regrutami 

spolu nešpivala.

Regruta molodoho

barz jem rada mala,,

no choditi z nim 

mamka zakazala.

Ale ja mu pisma

na vojnu pisala,

raz ho moja mamka
tajňi prečitala.

.

Što po ruci mala

ta z tym ňa vyťala,

iši tyždeň po bitky

 na nohum chramala.

Teper už je vojak 

už neje regrutom,

uý ňa nebij mamko

z berezovym prutom.

Prišol na dovolenku

mamka ho vidila,

takkoj mi choditi

z milym dovolila.

Ta to krasnyj vojačok

divci povidala,

lem žeby jes mu divče

častiše pisala.

Nebijte divky mamky

z berezovym prutom,

kotra chce ta bude 

choditi z regrutom.

I ked mitly berezovy

hneskaj iši mame,

regrutiv na vojnu

už neposylame.

Zobudil ša v koprivi
Zobudil ša pjanyj

štoskaj ho lizalo,

pid plotom v koprivi

dobri ša mu spalo

Zos koprivi rosa

na tvar mu padala,

sučka ho tam rosom

asi umyvala.

Toto lizaňa tvari

dobri mu robilo,

ale smed velikyj 
tilo pocitilo.

V koprivi jakv periňi

dobry ša mu spalo,

až toto lizaňa ho 

k žyvotu probralo

Že tam dachto ležyt

nichto ša nevšimal,

,pomaly holovu

z koprivy pidnimal.

Dumal,že je doma

smotrit dookola,

ale za tym plotom

to chyža nemoja.

Jak ša dostal pid plit

dovho rozdumoval,

ale okno velike

jak do europy mal.

Diti išli do školy

iši mu zdravkali,

torhate koprivu?

ša ho žvidovali.

Torham tu koprivy

žena ňa vyhnala,

žebym malym huskam

na raňajky mala.

Male romča
Male romča schulene

plače vykrikuje,

mamo moja,mamo moja

strašna zima mi je.

Śto ja zrobľu divča moje

i mi zima je,

a naš dado lem palinku

každyj deň soj pije.

Mamo moja ked padat

z každoj strany lije,

čom to dado nemat rozum

lem palinku pije?
Šytky podpory berete

i ja dašto dostavam,

posmote!jem hola 

nič na sebe nemam.

Čom soj dado mamo

robotu nehledajut,

druhy poza hranici,

eura zarabľajut.

Raz nas tota bida

obidvi pridusit,

už dado robiti

divče dašto musit.

Cila osada padat,

smiťa dookola,

tych našich pijakiv

nebolit holova.

mamo moja mamo

v zimy pomerzneme,

sorovy drva ťažky

my nezaneseme.

Chlopi pjut ,vylihujut,

drov nenarychtujut,

do lisa ša bojat

bo na nich poľujut.

Čom to daktory romove

novy domy majut

o nas ša panove 

barz slabo starajut.

Valčik kraľ tanciv
Na krasnym modrym Dunaji

ša tanci poschodžali,

bo tu kraľa tanciv,

hnes voliti mali.
Zos ciloho švita tanci

tu zastupciv mali,

na berehoch na zahajiňa

tanci ukazovali.

Čardašova kraľovna

do teper kraľovala,

zato toty voľby

ona zahajovala.

Na Modrim Dunaji

valčik tam zahrali,

že vin bude kraľom

ľude tipovali.

Po hradoch i zamkoch 

radi valčik mali

krali i kraľovny

radi tancovali.

Po ščitaňu holosiv

valčik stal ša kraľ,

najvecej holosiv

vin zo šytkych mal.

Čardašova kraľovna

mu korunu odovzdala,

žeby dovho byl na troni

zo serca mu želala.

Na Modrim Dunaju valčik

jak hymnu uznali,

novomu kraľovi 

poklonu vzdavali.

Poradie najlipšich tanciv

švita urobili,

v peredi stary klasicky

tanci ša umistnili.

Zato za stritnuťa

Dunaj soj vybrali,

mame novoho kraľa
vlny soj šepkali.

Neslušny paribci
Jaky to neslušny 

daktory paribci,
slušnišy na salaši

što lem pasut vivci.

Ale toty našy

slušnosť nepoznajut,

divčata nepravom

hrubo uražajut.

De najvece ľudi

chybu na nas najdut,

tak jak inekcija

pid skoru nam zajdut.

Jeden mi povidal:

jak ša ti znim spalo?

što jes durnyj chlopče

to ša ti snivalo?

Pred mojim frajirom

chceľ ša vyťahnuti,

moji ruky stihnul

ša iši vyhnuti.

Ale frajir nevahal

jednom ho ovalil.

tak jak mich bandurok

na zemľu ša zvalil.

Choče šiši druhu?

ja ša ho žvidala,

ked ku ňomu joho 

frajirka kračala.

Kradeš iši Maňo?

jednoj ša zvidoval,

bo ho zochabila

strašňi to ľutoval.

Ale tamtoj frajir

rany neľutoval,

neznam tiko zubiv

na zemľi rachoval.

Teper nosti protezu

barz mu nepasuje,

už prišol po rozum

už neprovokuje.

Ked spanok neprichodit

Ked spanok neprichodit

človek rozudumeje,

z boka na bik po posteli

ša peremituje.

Šelijaky dumky nam

do holovy prichadžajut,

jedny už odyšli

druhy prichadžajut.

Tykat ša to staršych

što dašto skusili,

i zly i dobry časy

v žyvoti perežyli.

Rozny druhy tabletok

na spaňa bereme,

rano jak dobity

z posteli staneme.

Potim cilyj deň

človek jak otravenyj,

jak keby prišol z roboty

ťažko narobenyj.

Ani tabletka se nam

spanok neprinese,

neraz vinu na tim

i sam človek nese.

Toty što pred spaňom

kaloriji dobyvajut,

toty kľudnyj spanok

malo koli majut.

Sut ľude što pred spaňom

ostre sobi dajut,

toty kľudňi spjat

problemy nemajut.

Ked ideme spati

ša nanapchavajme,

v liti okno dokoran

otvorene majme.

Zo spankom i molody

už problemy majut,

po tabletkach často

i oni šahajut.

Zlostnyj

Jeden Gazda v seli

pro nič ša nazlostil,

vnuk na ňoho volal

pravi kosu ostril.

Namisto durbakom

palcom kosu poťahnul,

od bolesti chudak

až na zemľu lehnul.

Ste ša nakosili

raňajky baba poslali,

žeby ste kositi

na čas perestali.

Dobri, že byl daleko

dašto by ša stalo,

z palca a i z nosa

na zemľu kvapkalo.

Ja nevinovatyj did

čom ste nesluchali,

namisto durbakom

palcom ste ťahali.

Iďskoro po babu
naj prinese šmalec,

a naj mi s chustočkom

zavjaže tot palec.

Dida barz bolilo

dookola kopali,

dobre, že tam mačku

nam nedokopali.

Na porizanyj palec

muchy im šidali,

od bolesti dido

jak pes skomynčali.

Baba priletila

palec pomastila,

i z lopucha listok

na ranu pryložyla.

Dobri, že i baba tam

facku nedostali,

toty šťavy z lopucha

barz dida štipali.

Šytko dobri dopalo

baba nefasovali,

ale poza ucha dido

mi jednu vyťali.

Ked ja ostru koru

maš se počekati,

nemušil jem palec

tak soj dorizati.

Vymena Vaclava

Už ša bišiduje

po cilim Vaclavaku,

vlada tam rychtuje

paradu dajaku.

Veľo majstriv kolo sochy

už ša tam motajut,

kolo ciloj sochy

lišiňa stavľajut.

Že tot švetyj Vaclav

už tam dovho sidit,

že hluchyj, slabo

na Vaclavak vidit.

Že teper tamVaclava

druhoho davajut,

i šidlo na miru

pro ňoho mirjajut.

Už druhe volebne

dobri jim panuje,

vidno že ekonom

barz dobri planuje.

Zato euro vlada

ani neprijala,

žeby Vaclavovi

koruna nechpala.

Posledňij mohykan

švetoho vyminit,

tot iši nehluchyj

i daleko vidit.

Lem na koňa teper

menše šidlo dajut,

korunu se na nič

do trezoru dajut.

Rano na holovu

vybliskanu mu dajut,

propasti koruňi

Česi už nedajut.

Že Klaus uzdu koňovi

lipše bude trimal,

bo tot švetyj často

na koňovi drimal.

Čom to v Bratislavi

take dašto nemame?

Koňi i na koňa

vo vlaďi dos mame.

Ale što by zme mu

na holovu dali?

My u nas už davno

euromenu prijali.

Z koňa Bratislavu

jak na doloňi by mal,

može na koňovi

tyž by nezadrimal.

Ale kraľ bez koruny

by šmišni vypadal,

keby dvojeurovku

na holovi mal.

Mame somariv?

(mame)

Keby somari bišidovali

to by bylo somarin,

jak po Slovensku hradiv

teper už rozvalin.

Iši dobri, že somari

svoji školy nemajut,

neučili ša lem ,,I“

ta zato ikajut.

Čom potim dakotry

ty somar? povidame,

ked my hovoriti

šytky dobri zname?

Od koho ša potim
somariny naučili,

ked zo somarom ša

nikde nedohovorili.

Žeby toty somari

dajaku tajnu reč mali,

ked od nich sprostosti

dakotry nabrali.

Čim dale ta vecej

osli, somariv mame,

a pritim už školstvo

na urovňi mame.

Čom potim somarim

tituly davame,

ked i z titulami

tu ich veľo mame.

Iši koňi rozumnišy

cholem vozy ťahajut,

na peredňi nohy ša

nikda nestavľajut.

Somar zastavit nohy

z vozom nepohnete,

i ked na ňim hrubyj

kolik polamete.

Keby zme tych somariv

do ZOO porozdavali,

o tiko by zme menše

v politiki mali.

Toty koňi rozumnišy

i za nich ťahajut,

a somari iši

vyšy platy majut.

Paňi na balkoňi

Vymaľovana paňi v župani

stojit na balkoňi,

popid balkon išli

dva zavodny koňi.

Jeden kin zaerdžal

posmotril ša hori,

krasnu ženu vidit

na peršim balkoňi.

Hdaril chvostom druhoho

ole posmoť hori,

vidiš tak jak i ja

ženu na balkoňi:

Ta to krasna žena!

kus ša zastavime,

na totu jej krasu

kuščik posmotrime.

Paňi smotrit z balkona

vidit krasny koňi,

keby oba byli

hori na balkoňi.

Dobryj deň koňove!

De ste ša vybrali?

Ideme na trening

naraz povidali.

Ja rada trenuju

mene by ste nevžali?

Dobroho trenera

koňi by ste mali.

Ani ša neoblikajte

skočte na jednoho,

od davna hledame

trenera dobroho.

Teper sobi šmilo

budeme skakati,

nebudeme staroho už

somara sluchati.

Paňi dovho nedumala

na jednoho skočila,

na šyrokych križoch

ša uvelebila.

Pid novym trenerom

prekažky zdolavali,

i zlatu pidkovu

neraz už vyhrali.

Peršyj šňih

Toho roku zima

ša poponahľala,

perše bile pirja

z neba nam poslala.

Iši lisťa krasna ošiň

pofarbiti nestačila,

už ša na nich farba

bila nalipila.

I plody dokotry

na stromoch zostali,

že tak skoro pride

zme nepočitali.

Ťažko ša nam bude

na zimu zvykalo,

zo kriňi kožuchy

ša bude ťahalo.

Može bude mirna

lechko soj zvykneme,

i v zimi solnečnych

dni ša dožyjeme.

Najhoršyj je prechod
z teploho do zimnoho,

škoda toho lita

takoho teploho.

Lem keby tota zima

dovho netrimala,

može už morozy

na Sibir poslala.

Može lisťa šytko

zo stromiv opadat,

potim snižok bilyj

tiko chce naj padat.

Ale zimy čas

na tron nastupuje,

ani ža tym litom može

každyj nebanuje.

Milovnici biloho športu

arenu otvorenu majut,

jak kaňa na doč

na šnih tak čekajut.

Pobili ša paribci

Už pri peršim tanci

slabo zahrmilo,

lem paru pozauch

ša tam vyminilo.

Zrazu švitlo zhaslo

hudba iši hrala,

až ked primaš dostal

zrazu perestala.

Pobili ša pobili

paribci na zabavi,

od začatku jak kohuti

do sebe skakali.

To iši nebyla bitka

lem soj nadavali,

ale bitkovy chmary

už ša sťahovali.

Pokaľ byli lem svoji

iši nehrmilo,

čim dale ta vece

čudžich prichodilo.

Vychyreny krasavici

v tim seli žyli,

to neperša bitka

ked ša na nych bili.

Sem tam dake slabe

švitlo zašvitilo,

ale v cili Sali už

porjadňi hrmilo.

Keby neprišli policajti

bitka by trvala,

sanitka ranenych

už poodvažala.

Ked ša rozšvitilo

dajaky ležali,

neraneny jak mačky
 z oblakiv skakali.

Dosť roboty mali

z nimi zdravotnici,

dakotry zostali

dovše v nemocnici.

Stavka

Prez toty dveti do korčmy

korovu privedeme,

naraz zos korovom

prez dveri vojdeme.

O veliky koruny v korčmi

handľare ša stavili,

v okolici nejednu už

korovu kupili.

Znali jak handľovati

každoho dostali,

toty stavky im šadi

koruny prinašali.

Že stavky nevyhravajut

hosti soj dumali,

prez toty uzky dveri

to by jej nedostali.

Koli privedut korovu

už soj dojednali,

povna korčma hosti

na čudo čekali

Dveri ša otvorili

midži sobom ženu mali,

no mili handľare,

stavku ste prohrali.

Ukaž občansky preukaz,

ženy povidajut,
šytky do okola

oči otvorjajut.

Paraska korova

i de narodžena,

i taky dostavajut

u nas ľude mena.

Bylo že to šmichu
no stavku vyhrali,

korunky vyhraty

soj zinkasovali.

Sut i taky ľude

što lem z toho žyjut

šelijaky triky

nato použyjut.

Dovhyj jak prut

Mam frajira ľude

dovhoho jak pruta,

svaly mat silnišy

lem kus od kohuta.

Jak euro zos centom

ked spolu ideme,

ked silniše fukat

vonku neideme.

Kotryskaj deň spolu

zme ša považyli,

ani nezhadate

tiko zme važyli.

Ručička na vahi

stavku preskočila,

i ked zme tiskali

dale nepustila.

Mal problem z robotom

do kničnici ho žali,

žeby hori drabinami

už nevychodžali.

I baskedbal hral

tam ša ho bojali,

pid košom na ňoho

i trome skakali.

Spoluhrači lobdu

lem mu podavali,

nebylo zapasu

žeby nevyhrali.

Ale kolo ňoho jem

i kuščik pribrala,

šteracetpjat kila

už jem včera mala.

Do narodnoho mužstva

mi pruta zobrali,

skolo cilyj švit

zme precestovali.

Lem auto na miru

zrobiti mu dali.

peredňe šidadlo

do zadu zapchali.

Tatarka nezyšla

Zašal frajirtataročku

ale mu nezyšla,

ani ja už večur

ku ňomu neprišla.

Nebudu ja nebudu ja

už šal tataročku,

bo jem stratil pro ňu

svoju frajiročku.

Huste žytko, pšeničku

teper budu šati,

nebudu ja už druhu

frajirku hledati.

V jari žytko i pšenička

šumňi poschodila,

frajiročka moja

zajs ku mi chodila.

Nemal jes nemal jes

tataročku šati,

je chcela druhoho

frajira čekati.

Žytko huste, pšenička
už ša zeleňije,

ked bude dobryj čas

može nam dozrije.

I žytečko i pšenička

do zlata dozrila,

zato moja frajiročka

tak ša zaľubila.

Zato chlopci moji zlaty

nešijte tataročku,

žeby ste soj nehledali

druhu frajiročku.

Šijte žytko i pšeničku

žeby poschodila,

žeby vaša frajiročka

vas nezochabila.

Vydarena zabava

Idut paribci zo zabavy

zmoreny horše, jak od roboty,

teper polivajut

kvitky popid ploty.

Barz veľo toho piva

do ša načapovali,

teper popid ploty

po kus vypuščali.

Divky pišli do peredu

i oni polivali,

potim ša dvojici

drahom parovali.

Dakotry jak kaliky

nohy za sobom ťahali,

što poľku i čardaš

často tancovali.

Ani do špivu jak se

už ša nepuščali,

žeby do posteli ša

čim skore dostali.

Dnes tota zabava

barz dovho trimala,

z Velikoho Šariša

ľudovka tu hrala.

Taka dobra hudba

iši v seli nehrala,

i šimdešatročna

 jedna tancovala.

Špivaci, špivačky

gľanc tomu dodali,

i staršy što tam byli

ša ku nim pridali.

Jedna šimdešatročna

sušidi povidala,

že ša cilyj žyvot

tiko nenašpivala.

To nemala povisti

sušida ša nahnivala,

čom jes mene tam

tyž nezaklikala?

Kinska masť

Išla baba z jarmaku

prez lis javorovyj,

zastavil jej chlop

skoro dva metrovyj.

Što z ňa chočeš chlope

što ňa zastavuješ,

to ty tu na ženy

každyj deň poľuješ?

Vystup ša mi z drahy!

Ked ti šumňi hvarju,

bo ťa tom bakuľom

po križoch ovaľu.

Lem ša nevyhražaj!

Davaj dolu zajdu

može dašto v zajdi

pid zub sobi najdu.

Od rana jem nejil

na oči nevidžu,

jakuskaj masť v skli

tam naverchu vidžu.

Baba kinsku masť

na rany kupila,

že to kinska masť

ta mu nepovila.

Dva chliby okruhly

v ti zajdočki mala,

jak ho pohostiti

rozdumane mala.

Ked maš dakyj nožyk

možeš odrizati,

tom domašňom masťom

možeš namazati.

Jeden chlib i šytku masť

do ša napakoval,

što ostalo v skličku

iši vylizoval.

Daj mi babo dačoho

iši ša napiti,

palinku dajaku

mohla jes kupiti.

Zožer jes kinsku masť

iši ťa mam napavati?

Teper ša mi vystup

ked nechceš dostati.

Zaerdžal jak kiň

ked mu baba povila,

byla rada, že ša ho

tak lechko stratila.

Nedaleko od Svidnika
Nedaleko od Svidnika

ležyt naše selo,

byli tu festivaly

bylo tu veselo.

Ale toto selo naše

teper zajs ožylo,

do sela turistiv

barz malo chodilo.

Pomaly na toty boji

už ša zabyvalo,

šytko dookola

travom zarastalo.

No zasluhom starostu

akčija ša zrobila,

žeby Dolina smerti

zajs špivom ožyla.

Staršy i molody

zajs ša tu stričajut,

zajs tak jak peredtym

sobi zašpivajut.

Konečňi Dolina smerti

i špivom ožyla,

ľudom z okolici

zajs ša priblyžila.

I zahraničny turisti

tu ša zatulajut,

tanky i kanony

soj popozerajut.

To lem smutne meno

ti doliňi dali,

bo tu strašny boji

tak dovho trimali.

Prite posmotriti

i vy totu dolinu,

najdete tu kamarata

može i rodinu.

Skryte misce

Za Svidnikom rande

zme soj dojidnali,

toto naše misce

druhy nepoznali.

Kamaraťa neraz

už nas sledovali,

žeby toto misce

i oni poznali.

Prez misto zme spolu

nikda nekračali,

žeby kamaraťa nas

dvoje sledovali.

Bylo im to čudne

že od sebe zme kračali,

a na jednim misci

se zme ša stričali.

V skanzeňi pri chyži

na čas zme ša zyšli,

drabinkom na pid

oboje zme vyšli.

Drabinku zme vyťahli

ked oni prichodžali,

neraz pri ti chyži

dovše postojali.

Tak jak keby ša nam

pid zemľu propali,

ale my byli hori

barz plano hadali.

Dovho zme z frajirkom

za nis ich vodili,

misca tam bylo veľo

zme im prozradili.

Ale my z frajirkom

iši lipše našli,

keby tyždeň hledali

ta by nas nenašli.

Lem ja mam pravdu

Lem ja, ja, a ja

bišiduju pravdu,

bo ostatňi klamut

hovorjat nepravdu.

Tak o sobi mudrišy

dakotry dumajut,

že šytko vidili,

že šytko už znajut.

Ale to lem tam

de kus hlupšy ľude,

tam de rozumnišy

chvaliti ša nebude.

Chto poznat lem klamstvo

inšakyj nebude,

klamal cilyj žyvot

i klamati bude.

Ľude kotry naklamut

za pravdu uznajut,

ale ne toty kotry

klamara poznajut.

Veľo čestnych ľudi

nato doplatili,

klamarim, podvodnikim

na lep naletili.

Klamar šumňi bišiduje

by ša i rozplakal,

lem žeby što choče

se od vas vylakal.

Darmo upozorňujeme:

Ľude pozor davajte,

z klamarom do reči

nikda ša nepuščajte.

,,Klamar“ keby každyj

na čeli napisane mal,

do reči z klamarom

nikda by ša nedal.

Na šytko doplatit

se tot najčestnišyj,

ani klamar pri klamaňu

neje najšťastnišyj.

Pomož kamarate

Nemaš dajaky zvyšňi?

žviduje ša kamarata,

naša kasa doma

už od dna vybrata.

Pokaľ byla povna

pokus zme soj brali,

ani neznam jak zme ša

až na dno dostali.

Obidvoje zo ženom

iši zme robili,

ženu včera prepustili

i mi oznamili.

Iši dobri, že diti

barz veľo nemame,

jaky taky pridavky

ale dostavame.

Neznam koli pidporu

a jaku dostaneme,

zle z nami kamarat

plano soj žyjeme.

Ty maš svoju firmu

tebe nevyšmarjat,

pomož mi ked možeš

jes dobryj kamarat.

Ani mi kamarate

už ša tak nedarit,

tota kriza plana

v štati hospodarit.

Ale dajaky eura

iši na učti mam,

ked jes v taki biďi

ta ti dašto dam.

Tvoja žena ekonomka

povič, že može nastupiti,

tota moja stara

už začala piti.

I tobi kamarat može

daku robotu najdu,

mam veľo kamarativ

za dakotrym zajdu.

Laska – kamaratstvo

Každyj rad mat žyvot

lasku, kamaratstvo,

lem keby bylo na šviťi

midži ľudmi bratstvo.

Bez lasky, kamaratstva

dobroho spolunažyvaňa,

to by bylo v žyvoťi

lem same sklamaňa.

Našy mamy na švit

v bolesťach nas rodili,

za ručku do školy

malych nas vodili.

Peršy našy lasky

peršyj pocilunok,

to byl pro každoho

najlipšyj darunok.

Žyvot dar od Boha

važme soj ho ľude,

zabudme na slova:

dajak bylo dajak bude.

Nečekajme od žyvota

lem samu dobrotu,

robota nas žyvit

važme soj robotu.

Nekaždyj deň nediľa,

že lem hodujeme,

i toty pisnišy

dni potrebujeme.

Nebylo veselo vse

jak zme soj dumali,

vesely i smutny

dni ša nam stridali.

Nejednu prekažku zme

v žyvoťi prekonali,

za žyvotnym ciľom

ťažko zme kračali.

I ked vrasky na tvari

žyvot radi mame,

skoro iši odchoditi

sobi povidame.

Opadalo lisťa

Opadalo lisťa žovte

z javora do dvora,

za selom bez lisťa

počornila hora.

Krasny teply dni

ošiň vystredala,

no i ona tepla

dovho nam trimala.

Rano už morozik

na zemľach ša bilije,

prez deň sem tam snižok

slabyj polituje.

Šytko do porjadku

ošiň sobi dala,

šytko što trebalo

už z poľa sprjatala.

Z poľa už urodu

gazdove zobrali,

oziminy do zemli

davno už zašali.

Lem dajaky plody

na stromoch zostali,

žeby pid zub ptachy

v zimi dašto mali.

Snižok zalituje
vitor pofukuje,

peršyj moroz vodu

pomaly sťihuje.

Čim dale ta vecej

šnihu polituje,

už zima perinu

bilu naťahuje.

I nalada u ľudi

jak keby mrholilo,

netvarime ša už

až tak prevetivo.

I na tverdu zimu

pomaly zvykneme,

zo skriň teple šatstvo

už vyťahujeme.

Žyvot s pijakom

Už mam toho dosť

tvoho vyhvarjaňa,

ja pro tebe nemam

nikda v noči spaňa.

Skoro každyj deň

z mužom ša vadila,

bidu midži nimi

palinka robila.

I male ditisko v noči

malo koli spalo,

skoro cilu nič

z mamom preplakalo.

Rozvodžam ša z tobom!

jeden deň povila,

ľutuju žem toto

skore nezrobila.

Znaš, že ťa mam rada

laska nas spojila,

že perestaneš piti

ja budu virila.

Nebudu ša vydavala

počekam dva roky,

no uvidžu jaky

budut tvoji kroky.

Dva roky nedovhy

daj ša na ličiňa,

žeby to nebylo

na se rozlučiňa.

Nad slovami ženy

dovho rozdumoval,

a toto ličiňa

sobi naplanoval.

Cilkom druhyj človek

vystraha zabrala,

z radisťom ša žena

ku ňomu vetrala.

Horjačku dostala

Žena už treťij deň

v posteli ležala,

na potoku polokala

horjačku dostala.

O svojoho muža

dobri ša starala,

jidlo pripravene

se pro ňoho mala.

Ťažko narobenyj

z roboty prichodil,

tak jak vzornyj muž

do korčmy nechodil.

Diti iši nemali

lem rik jakša pobrali,

no prirastok do rodiny

už naplanovali.

Jak prišol z roboty

žena oznamovala,

što dobroho dnes

mu porychtovala.

Bandurky maš v ruri

chladnička zasobena pivom,

a meso prihrite

maš tu pid perinom.

Lem ša dobri najič

zapij dobrym pivom,

meso vychutname

spolu pid perinom.

Pomožeš mi mužu

budu ša potila,

žeby tota horučka

už ňa opustila.

Toto meso mužovi

dobri zmakovalo,

taku stravu každyj deň

ženo by trebalo.

Toty tvoji tabletky

barz mi zaberajut,

i lička červenu

farbu dostavajut.

Odyšol kamarat

Zajs odyšol kamarat

roky jak voda vtikajut,

stary ľude tot švit

pomaly opuščajut.

I vin dožyl lem tiko

jak mu bylo sudene,

tam de pro každoho

nebo otvorene.

Zajs odyšol jeden

otec, brat, kamarat,

take rozlučiňa

nemat nichto rad.

Joho plodnyj žyvot
ľude pamjatajut,

nejednomu pomih

ľude spominajut.

Dobryj tesar, stolar

i ked nevyučenyj

ne jeden verch na domi

byl nim postavenyj.

Nikda nikomi neodpovil

nepidu, slovo nepoznal,

se robotu kvalitnu

každomu odovzdal.

ˇ

Človek mudryj, spoločenskyj

radoval ša zo žyvota,

malo koli odpočival

se daka robota.

Zato kamaraťa mu

nikda nechybovali,

i v stavebnim de robil

barz radi ho mali.

Naj ti bude Michal

rodna zemľa lechka,

dobry ľude idut

do neba ne do pekla.

Na dobroho človeka

budeme spominati,

takym dobrym ľuďom

se česť treba dati.

Robotnickyj obid

Šili soj dvome robotnici

dali ša do bišidy

akurat v reštauraciji

davali obidy.

Dobri zme trafili

obidy roznošajut,

može, že tu obidy

zadarmo davajut.

Jak jes nato prišol

druhyj ša žviduje:

Posmoť! piňazi nebere

lem soj zapisuje.

Prišla ku nim čašnička

što soj objidnate?

Pre istotu ša žvidal

a zadarmo davate?

Što vy dvome chlopi

rozum potratili,

može ste jedaleň

už taku vidili.

Reštauraciju slečna

taku nepozname,

ale v jedni polivku

zadarmo už mame.

Obidvome zme robotnici

lopaty nam vžali,

pidporu do teper

iši nam nedali.

Počekajte chlopi

žvidam ša veducoho,

vim mi takoj povist

či dašto novoho.

Nelem polivku chlopi

i obidy davame,

piňazi od štatu

nato dostavame.

I pivo zadarmo?

nešmilo ša žvidali,

nato zme koruny

iši nedostali.

Lisnik holub

Lisnika z Dobroslavy

,,Holub“ v okolici zvali,

priletil se tam

de rubati nemali.

Lisnik, koza, puška

štos tu neštimuje,

bo ku lisnikovi

dobryj pes pasuje.

Z kozom borodatom

na obchodzky chodil,

jak poľovnoho psa

na motuzku vodil.

I križlivsku ,,Rohuľu“

holub obhospodaruval,

no malo ša stalo

žeby pokutoval.

Raz mij otec v Rohuľi

buky pidrizovali,

ked midži bukami

kozu spozorovali.

Mňachkyj! Što to robiš?

take meno mu dal,

dobry kamaraťa

v seli korčmu mal.

Otec se palinku

do lisa soj brali,

šili soj na buka

pokus popivali.

A tak spolu z lisa

troje soj kračali,

pro kozu zlivky piva

pripraveny mali.

V ti korčmi i koza

se pošlivist dostala,

vlastnyj pohar na pulti

jak ostatňi mala.

Koza zlivky piva
naraz vyľogala,

privjazana o plit

holuba čekala.

Raz od plota kozu

chlopi odvjazali,

do dvora sušidovoho

dobri ju schovali.

Holub! A koza de?

ša ho žvidovali,

čom ste jej ku plotu

hnes nepirvjazali?

Asi vam cigane

kozu odvjazali,

od rana po seli

hneskaj ša motali.

Stavme ša o litru

že kozu nechkrali,

chlopi ša na litru

takoj poskladali.

De jes moja borodata?

Z dveri zakričali,

pokaľa zamekala

dovho nečekali.

No vidite chlopi

stavku ste prohrali,

i mena od ňoho

dakotry dostali.

Lajno, Jabčar, Zopsuvač

Potrjasenyh, Vyškirka,

jedni žeňi dali

že je jak šlajfirka.

Znasilnena?

Jedna slečna rada

z chlopami koketovala,

ani čort by nevydumal

što ona vydumala.

Eura potrebovala

rada ša paradila,

ale lasku za eura

iši nerobila.

Jednoho zubara

na mušku soj vžala,

rada bily zubky

chlopim ukazovala.

Slobodnyj parobok

eur mal jak polovy,

krutili ša kolo ňoho

i molody vdovy.

Peršyj raz na probu

ku ňomu ša objidnala,

žeby do detajliv

šytko preskumala.

Šytko dopalo tak

jak soj planovala,

koli malo ľudi

ta ša objidnala.

Nohavičky, podprsenku

soj neoblikala,

žeby ho pri roboti

barz nestrimovala.

Rozťahla ša do kresla

ho vyprovokovala,

kem mu cicky i stehna 

opaleny ukazala.

Vyťahla kondom z kabelky

mu naťihovala,

no kamarat dochtor

už jem ťa dostala.

Že jej znasilnil rano

telefonom volala,

že žaloba na sud

už je napisana.

Zaplatiš pjattišač?

žalobu nepodam,

koli budeš chotil

jak na tacki ti podam.

Lem soj šmilo podaj!

U mene nepochodiš,

ale na cilyj žyvot

haňbu soj urobiš.

Taku veliku haňbu

divka soj zrobila,

že byla znasilnena

sud nepresvedčila.

Že roztorhal nohavičky

sudu nedokazala,

ani neznala jaky

na sobi vtodi mala.

I švidok jeden dosvidčil

že ho vyderala,

zahaňbena z dovhym nosom

zo sudu kračala.

Zubar jej mich žalovati

že joho znasilnila,

ked soj do peredu

šytko pripravila.

Zasnubnyj perstiň

Budeš mila budeš

budeš banovala,

žem ťa prosil o ruku

ty mi ju nedala.

Nedovho zme chodili

žy špekulovala,

v serdečku druhoho

už jes chlopca mala.

Ja ťa važňi ľubil

ty ša lem šmijala,

prosil jem o ručku

ty mi ju nedala.

Zasnubnyj perstenik

pamjatka mi zostane,

kotra mi dast ručku

tota ho dostane.

Ne mene peršoho

za nis jes vodila,

každyj tyždeň z druhym

chlopcom jes chodila.

Ani jeden nebyl dobryj

jes pereberala,

perstiň od žadnoho

už jes nedostala.

Nedarilo ša ti

ked ťa oblitovali,

v cili okolici

dobri ťa poznali.

Ja soj našol druhu

sobi rozumime,

zasnubny persteniky

na rukach nosime.

Ona sobi jak ty

tak nevyberala,

z lasky tot perstenik

od mene prijala.

Neraz ani ne dvaraz

mene soj spomjaneš,

tot zasnubnyj perstenik

nikda nedostaneš.

Spominaj i v sni

Želam ti dobru nič

žebys ša vyspala,

žebys v solodeňkych snoch

mene spominala.

Dobrovoľňi za zaraň

na vojnu rukuju,

od toj vojenčiny

veľo soj sľubuju.

Kamaraťa moji

ňa odhovarjali,

povinni na vojnu

už nerukovali.

Povolaňa jak povolaňa

moji kamaraťa,

ale tam mišačni

kraľovska vyplata.

Ja z tym nesuhlašu

frajirka povila,

radšej bym ťa  doma

každyj deň vidila.

Šelijaky misiji vojensky

teper vydumali,

žeby za tot plat

molodych lakali.

Uniforma milyj

ša ti zaľubila,

nebudu ti milyj

ani ja branila.

Tu abo do zahraniča

budu ti pisala,

koli prideš domu

budu ťa čekala.

Lem keby vojna nebyla

bym ša nebojala,

budu ťa v svojich snoch

milyj spominala.

Povna piňaženka

Ked maš povnu piňaženku

že vitor po ňi neduje,

todi ša barz dobri

každomu gazduje.

Todi maš silu i moc

što chceš toto robiš,

bo ty do roboty

jak druhy nechodiš.

Krasny veci, krasny ženy

vilky kolo morja,

robiš sobi šytko

što je voľa tvoja.

Každyj je zvedavyj

skadi nato maš,

že tak ša ti darit

gazdovati znaš.

Takych bohačiv dnes

strašňi veľo mame,

kotrym ša v životi bidny

nikda nevyrovname.

Neznajut veľo z nych

ani dokazati,

jak za malo rokiv mohli

tiko nahrabati.

Oni šťasťa chopili

pevni za volosy,

ku tomu jim pomohli

i našy holosy.

Naj by ša kus lipše

jak ostatňi mali,

lem keby splnili

što nasľubovali.

Z jidlom rosne chuť

što im po chudobi,

i ked nemaš robotu

nepomožut tobi.

De je tota rovnopravnosť
de demokracija?

zminiti toto šytko

u nas neje sila?

Žeby zme ša mali dobri,

spojme svoji sily

žeby toty panove

nas tak nedusili.

My na nich robime

ked robotu mame,

naj ša nečudujut

že tak nadavame.

Ked porožňa piňaženka

vitok po ni duje,

z takom piňaženkom

ťažko ša gazduje.

Moroz priťihuje

Šnih vrzgat pid nohami

moroz priťihuje,

do šparheta drov

nichto nežaluje.

Mišac jasnyj švitit

zvizdy soj blinkajut,

i stromy na sobi

bilyj obrus majut.

Ticho. Štedryj večur

švičky zapaleny,

šelijaky dobroty

na stil pokladeny.

Studenu vodu z korunami

gazdyňi pripravili,

žeby koruny v domacnosti

nikda nechybili.

Každyj ša umyje

prikľakne ku stolu,

ticho abo naholos

pomolit ša Bohu.

Švička zapalena

v zerňi u pohari,

žeby lipšu urodu

jak to trik zme mali.

Jaličku v jedalňi

rozšvičenu mame,

od Isuska dary

bohaty čekame.

Každyj je zvedavyj

jakyj dar dostane,

veliku radisť diti

i dospely mame.

I kolednici už nam

na dveri klopajut,

dobroho šťasťa, zdravľa

každomu želajut.

Keby taka pohoda, radisť

cilyj rik trimala,

to by sobi každa

rodina želala.

Dvoje doma

Diti pišli doroboty

i vnučata v školi,

od rana pok nepridut

ta je ticho v domi.

Dvoje na dochodku

možut odpočivati,

do roboty skoro rano

nemušat stavati.

Dido dovše pospit

baba nemat spaňa,

bo od molodosti

barz skoro stavala.

Darmo ša z ňom vadit:

Čom neležyš stara,

a to chočeš byti

pri mi iši jara?

Korovu nemame už

kurky vytrimajut,

i tak malo jajec

cilyj rik znašajut.

Dajaku robotu ženo

kolo domu najdeme,

abo na kus reči

k sušidom zajdeme.

Prez lito iši dobri

daka robota ša najde,

žena v zahorodci

muž na pivo zajde.

No najhorše v zimi

ked sut doma sami,

malo bišidujut

jak keby ša hnivali.

Lem ked dajaka navšteva

do reči ša dajut,

na prežity roky

soj zaspominajut.

Ticha domacnosť

Na piňazoch muž i žena

tak ša pohadali,

cilyj mišac tichu

domacnosť trimali.

Sušidka na kus reči

se tam odskočila,

jak otvorila dveri

očam nevirila.

Muž sidil za stolom

rukom ukazoval,

jak keby sušidku

z domu vymitoval.

Žena na misto privitaňa
ruku na ustach mala,

vitaj sušidko! jak se

ani ša neozvala.

Pane Bože milostivyj

oni ponimili,

iši včera večur

zomnom hovorili.

Muž  žeňi ukazal

žeby papuľu trimala,

načim ša pohadali

žeby sušida neznala.

Prebač mila sušidko

žem ťa neprivitala,

z mužom posunkovu reč

jem nacvičovala.

Ukazoval ti na usta

žebys nebišidovala,

daka neprijemna vec

može ša vam stala?

Nič sušidko ša nestalo

lem hneskaj nevarime,

my raz do mišaca

tak tverdo postime.

Že tichu domacnosť mate

tak jem soj dumala,

bo ja v noči z mužom

barz ša pohadala.

Budeš banovala

Frajiročko moja

čom jes ňa sklamala?

ja na vojnu rukoval

a ty ša vydala.

Že dva ročky počekaš

jes mi sľubovala,

že nebudeš druhoho

frajira hledala.

Budeš frajiročko

budeš banovala,

na vojňi mi už dali

hodnosť kapitana.

Budeš falošnico

budeš banovala,

mohlas mati muža

pana kapitana.

Nebudu ja nebudu

milyj banovala,

bo ja mam za muža

pana generala.

Iši nebarz staryj

ale je generaľom,

do pozoru staneš

i tobi je panom

Nebudu paňi kapitanova

ale generaľova,

vila pri kasarňach

už nam stojit nova.

Každyj mi zavidit

muža generaľa,

no každa by brala

i hodnosť kapitana.

Zato ša nehnivaj

že jem ťa sklamala,

i ked može budu

kuščik banovala.

Ale šarža je šarža

i druhy uznali,

ale oni šťasťa

tak jak ja nemali.

Ked žyvot smakuje

Ked žyvot smakuje

nič ti nechybuje,

lechko jak motylik

človek polituje.

Šytko što maš rad

maš ho do sytosti,

pokaľ ti reuma

nelame už kosti.

Žyvot pred tobom

robiš abo študuješ,

lem na dobre ne na plane

denni rozdumuješ.

Jes panom sam sobi

žena ti nerozkazuje,

toho ženatomu

žyvot už sťažuje.

No i ženi treba

už rozdumovati,

može ša vydarit

dvom lehše kračati.

Ked ša ti vydarit

žyvot bude smakoval,

sem tam za druhymi

budeš politoval.

No lipše urobiš

ked nebudeš politoval,

lem diti i ženu

budeš už miloval.

Ked obidvom žyvot

v manželstvi smakuje,

potim ani diťom

už nič nechybuje.

Rodina v poriadku

zdravičko vam služyt,

za bohatstvom skromnyj

ani barz netužyt.

Spokojňi spolu lihate
spokojny stavate,

neje načim ša hadati

šťastnyj žyvot mate.

Pri skromnosti každomu

žyvot by smakoval,

keby každyj dumal dobri

a nešpekuloval.

Nežeň ša za bohatstvom

kotre nepotrebuješ,

skromňi ale šťastňi

žyti sobi budeš.

Odyšol staryj rik

Ľude spoločensky

radi spoločnosť majut,

i v dobrim i v zlim

radi ša stričajut.

Jedny prichodžajut

druhy odchodžajut,

tak i roky v kalendari

novy prichodžajut.

Staryj rik dokončil

svoje putovaňa,

začinat novyj rik

svoje kraľovaňa.

Staryj rik odchodit

skončil svoju puť,

na tot novyj što ide

pripravenyj buď.

Što prinis staryj rik

do kronik zapišeme,

a tomu novomu

lem meno pripišeme.

Deň za dňom soj bude

pomaly odpisoval,

doperedu nezname

što nam prirychtoval.

Dufame, že bude lipšyj

prinese dašto nove,

lem naj nebo bude

nad nim s emirove.

Že byl dobryj staryj?

ho nepochvalime,

bez roboty veľo

do teper chodime.

Rik staryj ani novyj

za toto nemože,

ked soj človek v bidi

dajak nepomože.

Človek strojcom ščasťa

ľude rozhodujut,

roky lem datumy

sobi pripisujut.

Vitaj rik 2010

Dvi nuly za sobom

jednička vyminila,

na dvatišač dešatyj

rik zaokruhlila.

Jakyj byl tot staryj

už zme zhodnotili,

ne šytko planovane

na čas zme splnili.

Hospodarska kriza

začala panovati,

začali z roboty

ľudi prepuščati.

Novu menu euro

v štati zme prijali,

do Europskoj uniji

nadij zme vkladali.

Ani politikom našym

barz ša nedarylo,

barz veľo tych chyb

už ša narobilo.

Ľude byli nespokijny

doveru stračali,

tych što zme volili

dakotry sklamali.

Bo v každim rezorti

dašto zaškripalo,

nejednoho ministra

miniti trebalo.

Ľude stratili istotu

často protestovali,

lem sľuby a sľuby

denni dostavali.

Može bude uspešnišyj

tot naš novyj ročok,

urobme ku lipšomu

cholem malyj kročik.

Silvester v papuči
Čom v jedni papuči?

Druhu nepotrebuje,

protezu ked jem doma

soj nenaťahuje.

Elektricku papuču soj

i žena pripravila,

jak do peca nohy

obi soj šturila.

Nohu jem mal teplu

jak keby byla v pari,

na stoli ša perlilo

šumive v pohari.

Žena iši prevarene

vino pripravila,

jak kraľovna v kresli

ša uvelebila.

Televizor nam diti 

modernyj kupili,

žeby sme ľto bude 

dobri posmotrili.

Obrazovka velika

ďaľkove ovaladaňa,

take nemat v Jarovnicach 

ani pani Araňa.

Zapnul jem televizor

vina sme soj odpili,

hodiny na ckiňi

už osmu odbili.

Program tak jak se

žena vyberala,

bo doma cilij rik

ona kraľovala.

Opakovany rozpravky
ša nam barz pačili,

i svaka Ragana

zmesoj posmotrili.

Americky komedijinas 

do šnichu nahaňali,

jak keby zme v europy

už lipši nemali.

Moderny špivanky,tanci

jak na pasi ša stridali,

ani vesely prihody

tam ne chybovali.

Až dp rana biloho

dobri ša pozeralo,

na drimaňa jak se

iši nas nebralo.

Sem tam mi holova kvacla

ale od toho vina,

ale ženaovladačom

se ňa probudila.

Silvster v Markizi

super ša vydaril,

toho roku do obrazovky

fľašku jem nešmaril.

Diti zo Silvestra

už domu ša vetrali,

my soj pri ľudovkach 

veselo špivali.

Zajs o rik zme staršy
Vidit ša ,že nedavno

novyj rik zme slavili,

a už staryj z novym

znovu ša stritili.

Roky ubihajut skoro
ani nevnimame,

nedavno zme mali dvacet

už šisdešat mame.

Nemame taku moc

žeby zme zrobnili,

žeby toty roky

kus ša zastavili.

Hodinami,dňami

čas soj odkrajuje,,

naoslavy nemat čas

dale soj putuje.

Rok ku roku i my

soj pripisujeme,

smutime,radujeme ša

z rokami žyjeme.

Nekaždyj jednakyj

šelijaky roky,

tak jak učloveka

ne se isty kroky.

Roky ťažky vojnovy

lem hrozu prinašajut,

i prirodny katastrofy

často ša stavajut.

Vydarenyj rik

často spominame,

žeby byl každyj takyj

šytky soj želame.

Može toj bude patril

midži toty hojny,

može už nebude

nikde v šviti vojny.

Bodaj by tak bylo

žeby ša nam darilo,

žeby ša každomu

lem dobri vodilo.

Na lasku čas nemajut.

Sut ľude što denni

koruny vyhravajut,

ale v lasci šťasťa 

už take nemajut.

Karty,lota automaty
denni ich ťahajut

mimo toho zamestnaňa

inakše nemajut.

V banki im na učti 

piňazi narastajut,

bo lasku na druhu 

koľaj presuvajut.

Toty što na lasku

velike šťasťa majut,

toty pri automatoch

šytko prohravajut.

I koruny nasporeny

v automatoch zostali,

zato ša bez korun

ku laskam vetrali.

Za koruny za zlato

šytko soj kupite,

jak tovar v obchodi

i lasku kupite.

Lasku voľnu, neviazanu

za tiko lem chcete,

ked ša Vam domerzit

ta jej odkopnete.

Žena ša lem hadat

zobere vyplatu,

a tota nevlastna

davat za odplatu.

Nekaždyj soj dovolit

taku voľnu lasku,

nekaždyj mat ďabla

zašytoho v opasku.

Chto ša z nim narodil

tomu šytko ide,

do lona zadarmo

druhym nič nepride.

Keby ne palinka

Keby ne palinka

mih jem mati ženu,

teper mam šisdešat

už ša neožeňu.

Od moloda palinka

do korčmy ňa tahalo,

dobra palinočka

barz mi smakovala.

Sem tam daka frajirka

ša mi pritrafila,

ale pro palinku

 se ňa zochabila.

Byli zme partija

už staršy paribci,

ťahalo nas do korčmy

a ne ku frajirci.

Ožeň ša už synu!

Mama mi povidala,

to tak jak keby horoch

na ckinu metala.

Radše slobodnyj zostanu

povidal jem mami,

jak ty z vicom i my

tak by ša hadali.

A tak mila mamko

lem vy ša hadajte,

ostanu slobodnyj

už mi pokij dajte.

My staršy paribci

spolok založyli,

žeby nam ženači

šytky zavidili.

Dobri vam paribci

neraz povidali,

bo žen ša bojali

korčmu obchodžali.

Kotryj ša tam zabyl

a prišla po ňoho,

my stary paribci

šmijali ša z ňoho.

Haňba policiji

Taku haňbu veliku

policija soj zrobila,

tota haňba švit

cilyj obletila.

Rozhlas, noviny, televizija

o tim informovali,

jaku hluposť v Popraďi

policajti vydumali.

Nevinnomu človeku

vybušninu do kufra dali,

policajnoho psa

hledati poslali.

Pes vybušninu našol

šadi de jej dali,

cvičiňa ša vydarylo

psovi pochvalu dali.

No na jeden kufer

jakos ša zabylo,

nato prišli až ked

letadlo odletilo.

Na letisko do Irska

ďalekopis poslali,

ale tam de nastarosti
batožynu mali.

U našoho občana

našli vybušninu,

takoh ho zobrali

tam na policiju.

Chto byl vinovatyj?

Lem ša vyhvarjajut,

takych policajtiv

v tim Popradi majut?

Chto urobil chybu

do teper neznajut,

lem pes chybu neurobil

to už šytky znajut.

Predvolebna kampaň?

Žeby už začala?

Može ruky opozicija

soj tam zamačala.

Odvolajte ministra!!!

Volat opozicija,

to taka to ľude 

unas demokracija.

Tri orišky

Išla popid lisku

štoskaj na ňu chpalo,

kuščik ša strašyla

že što to ša stalo.

Krasny tri orišky

zos holovy zňala,

na doloňi dovho

na nych pozerala.

Byla prekvapena

odkaľ ša tu vžali,

ked orišky diti

davno obtorhali.

Šila soj pid lisku

kamiň pohledala,

od davna orišky

už nekoštovala.

Taky krasny orišky

škoda rozbivati,

zoberu ich do domu

druhym ukazati.

V sekretari orišky

jak zlaty vypadali,

de jes taky našla

ša jej žvidovali.

Žeby ich otvorila

raz v noči sen mala,

takoj rano otvorjati

orišky začala.

Barz ľuto ji bylo

pomaly otvorjala,

žeby škrupinky nazad

v sekretari mala.

Byla slaba ,chorľava

ani ša nevydala,

kamaratky ša vydali

lem ona zostala.

Zdravičko, sila, šťasťa

na jaderkoch čitala,

što ji chybovalo

to naraz dostala.

Ženo moja ženo

Ženo moja ženo

jak jes mi pribrala,

už ša ti boroda

druha zaviazala.

Malas cicky krasny

už ti na brich chpali,

podprsenku na nych

by nedopasovali.

Brich skoro po kolina

jak budinky nohy,

de to ša podili

už lita molody?

Iši dobri, že volosy

ti nevypadali,

bo by ťa do maku

za strašaka dali.

Ozval ša tot pravyj!

žena ša nazlostyla,

teper ona na mi

chyby nachodyla.

Byl jes štihlyj, krasnyj

divky na ťa brali,

teper už zdaleka

by na ťa pľuvali.

Brich jak sud od piva

nohavky z ťa padajut,

cilu tvar jak borozdy

vrasky pokryvajut.

Tak jak holyj zadok

holova ti vypadat,

nič tam nevyrosne

i ked doč popadat.

Už i pamjať tratiš

ani nedočuvaš,

že jes tricetročnyj

somare soj dumaš?

Každoho nas roky

dajak poznačili,

svoju puť žyvotom

už zme dokončili.

Duje vitor

Duje vitor duje

až lame konarja,

a aj soj nenašla

do teper beťarja.

Lem duj vitre duj

lam sobi konarja,

i ja soj pohledam

na ďakuj beťarja.

Ja budu dul koli choču

budu lamal konarja,

večur jeden chpal

na toho beťarja.

Neduj vitre neduj

nelam už konarja,

ja frajirku hledam

od začatku maje.

Jedna povidala

že hledat beťarja,

može pravi ona

na tebe dumala.

Znam na kotru dumaš

totu nemam rad,

od davna ju hledat

mij virnyj kamarat.

Dodul vitor dodul

nelamal konarja,

ona sobi našla

jakoho hledala.

I ja sobi našol
taku čornooku,

budu ša ženiti

iši toho roku.

Roky vojnovy

Často soj spominam

na roky vojnovy,

zaminovany poľa

na rozbity domy.

Bomby kuli, granaty

na zemľu padali,

zos rodnoho sela

nimci nas vyhnali.

Fronta byla blizko

na druhim valavi,

ale zme ša rusiv

tu nedočekali.

Što vyšlo na viz

toto zme zobrali,

korovičky jedna abo dvi

za vozom kračali.

Čudži ľude nas prijali

ťažky to časy byli,

bodaj zme už vojnu

nikda nezažyli.

Ked zme ša vetrali

ruky zme zalamovali,

toto zničene selo

ani zme nepoznali.

Kolo drahy po poli

iši mertvy ležali,

rozbity kanony, tanky

na poli ostali.

Ťažko bylo na serci

darmo zme plakali,

strichu nad holovom

zme žadnu nemali.

Dookola samy miny

daň soj vyberali,

kaliky bez noh, ruk

veľo tu zostali.

Možeme povisti

že iši šťasťa mali,

dakotrych načisto

miny roztorhali.

Jak keby zme žyvot

novyj začinali,

jak braťa jeden druhomu

zme soj pomahali.

Na nepoznaňa selo

nove ša zbudovalo,

no povičte ľude

toj vojny trebalo?

Zapryj chlibarňu

Mal jem doma navštevu

žena nam do reči skakala,

dopovisti slovo

hosťovi nedala.

Stara buď už ticho!

zatvor soj chlebareň,

pidťahnyj podprsenku

visit ti mlekareň.

Važny veci zme jidnali

ona šytko znala,

 v školi jeden ročnik

tri raz opakovala.

Neznam odkaľ mudrosť

tota ša v ňi žala,

tak jak reporterka

jazyk rozviazala.

Keby neprišla sušida

zle by to dopalo,

bo hosť ša ponahľal

barz času mal malo.

A tak zme soj v kľudi

obchod dojidnali,

doležitu zmluvu zme

obome pidpisali.

Žena zo sušidkom

do pivnoči hurkotali,

akurat dvanastu

hodiny odbivali.

Iši ani v posteli

mi pokij nedala,

što zme dojidnali

barz byla zvedava.

Neznam, či to šytky

taky ženy majut,

že jazyky jak brytva

naostreny majut.

Tota moja na mamu

asi ša pridala,

bo i ona byla

taka zaľabdana.

Každomu roz pride čas

Smerť neje ťažka

ked na starobu umerame,

što nam bylo sudene

už za sobom mame.

Potim lem vična tma

švička dohorila,

naše tilo duša

na se opustila.

Že znas duša vyšla

nychto nepohybuje,

mertvyj človek vzduch

už nepotrebuje.

Posmertnyj žyvot neje
veda  dokazala,

cerkov že existuje

bude na dale trvala.

Toto što naboženstvo

do ľudi naočkovalo,

presvedčiti o opaku

by roky trvalo.

Zato toty što nevirjat

ša na nych nehnivajut,

že na svoju vinu

dopustiti nedajut.

Chto tomu nevirit

,,pohane“ volajut,

tym najhoršym peklom

ša im vyhražajut.

Skalopevňi virjat,

že peklo i nebo existuje

ale toto peklo často

na zemli panuje.

Človek veľo perežyje

dobroho i planoho,

neplano by bylo skusiti

žyvota vičnoho.

I ja mam nazoriv veľo

o kotrych nechcu pisati,

nechoču soj v starobi

neprijateliv ziskati.

Virte tomu čomu virite

dajte to na javo,

no dakotry veci

dotknut ša boľavo.

No človek tvor takyj,

že lem rozdumuje,

jeden povist priamo

a druhyj hamuje.

Odložena hostyna

A keď ja soj kamaraťa

povoľu,povoľu

što lem choču a mam rad

ta sobi dovoľu.

Peňaženka povna

eurami vypchata,

ato iši kamaraťa

nebyla vyplata.

Mušu dašto minuti

bo by tam nevyšli,

keby ste tak ku mi

na hostynu prišli.

Davno zme ša nevidili

smutno mi za vami,

dakotry ste daleko

až tam za morjami.

Lem ja ostal sam

tak jak vojak v poli,

ale žena dobra

robit mi povoli.

Robime jak draci

piňazi skladame,

toto što zme chceli

ta už šytko mame.

Robime, robime

mamonu skladame,

ale neznam našto?

ked diti nemame.

Neznam, što by zato

moja žena dala,

keby aspoň jednu

ditinočku mala.

Jaku švit nevidil

hostynu by zme zrobili,

najlipšy jidla , napoji

by zme na ňi pili.

Pili by zme jili

šytky do sytosti,

a od tancu by nam

až praskali kosti.

Znam, že šytky spolu

ša neposchodžame,

netište ša na ňu

bo jej odkladame.

Smutnyj buk

Jak posledňij mohykan

nad ostatňimi ša vypinam,

na tych što zomnom rosli

každyj deň spominam.

Buk pri buku zme tu

rivny jak švičky rosli,

nič nam tu nechybilo

nemali zme starosti.

Ale v seli gazdove

pilu postavili,

ku lisu koľajku

nedovho robili.

Prišli chlopi z pilami

jak v boji zme padali,

na voziky našy tila

mertvy nakladali.

Buky to byli krasny

zariadom šytko rizali,

ale ku mi pro debru

už ša nedostali.

A tak jem ostal sam

z pňakami dookola,

pri pohľadi na nych

bolit ňa holova.

Každyj rik na koruňi

semena mi dozrivali,

vitry pomidži pňaky

ich porozduvali.

Pomaly z tych samen 
krasny bčky vyrastali,

žebi nerostlihusto

ich preriďovali.

Mal jem velyku radisť

smutno mi nebylo,

bno kolo ňa veľo

bučkiv zdravych bylo.

Tak byvat i z ľuďm

i rosnut i odchadžajut,

z pokoliňa na pokoliňa

o rod ša starajut.

Dido lyžar
Koliskaj dobryj lyžar

vyhral nejednu cenu,

i lyžarku na svahoch

poznal svoju ženu.

Ale roki vtikali

dido posivili,

misto lyžovaňa

lem v korčmi sidili.

Slovensku hadzanu

teper trenovalli,

ale tam medajly

žadny nedavali.

Raz byl na zajazdi

na lyžariv pozerali,
že neznajut lyžovati 

dido ša šmijali.

Dido soj na nohy 

lyži pripinali,

že jak ša lyžuje 

žeby ukazali.

A ty stara čom 

lyžy nanaťahuješ?

ukaž im ity

jak dobri lyžuješ.

Dobri staryj jes lyžoval

pered davnymi rokami

teper jak invalida

lem čuchaš nohami.

Pustil ša zo svahu

jak Tatranska strela,

ale baba dolinu

 nebyla vesela.

Nabral veliku rychlosť

nevybral zakruty,

zadkom povymital

šytky na svahu kuty.

Paru kotrmelciv

vo vzduchu uši zrobil,

                                                                    dopal tak jak čort

nohu sobi zlomil.

Spominam na vojenčinu
Spominam na vojenčinu 

krasny to byli roky,

ked nas tam učili

pochodovy kroky.

Poddostojnicka škola
mojim domovomša stala

nedaleko hranic

kasarňa stojala.

Nedaleko hranic NSR

Cheb male mistečko,

ale za domovom neraz

plakalo serdečko.

Tota škola z chlopčisk

chlopiv vychovala,

disciplinu,slušnosťnam

do žyvota dala.

Pochodovy kroky

tak zme ovaladali,

po Letňi na prehľadku

dvaraz zme pochodovali.

Jak jeden a jeden

priľbi ša bliskali,

ked zme pušky rivno

na rukach trimali.

Spominam na Doupov

na postaveny stany,

i tam byli skirňi

jak se vybliskany.

Lipše bylo jak v kasarňach

byli zme v prirodi,

stany jak indiane

stojali pri vodi.

Každyj deň v potoku

zme ša umyvali,

v bojovym umeňi

zme ša zdokonaľovali.

Ťažkko na cvičisku

ale lechko v boji,

taky suť sponienky

na vojenčinu moji.

Hanblyva divka
Ćom paribci čom

do nas nechodite?

ale z daleka  chyžu 

našu obchodite?

Krasnu divku mame

slušna,robitna,vesela

do každoj spoločnosti

taka jak stvorena.

PAčIT Ša ji J urko

od staroho mlyna,

nehodna mu povisti

boje barz hanbliva.

Ani Vasiľa Kačmarovoho

by neodšmarila,

divočka robotna

a iši poctiva.

Ale otec ploty

vysoko pohodil,

že nemat visemnact

tak jej nedovolil.

Rozvaľ ňaňko pôoty

semu povidala,

moja rovesnička

ša už davno vydala.

Ale ňaňko povili

maš divočko koli!

vydavali š ataky

ale lem dakoli.

                                                                   Na vydaj maš čas

i mama povidala,

mala dvacetpjať

ked ša vydavala.

Posmoť!my zos ňaňakom

často ša hadame

ale sobi odpušame

bo radi ša mame.

Dočekaš ša muža

i malych ditočok,

lem vytrimaj divko

cholem jeden ročok.

Ženil ša pro bohatstvo

Chodili dvoje spolu

barz ša mu nepačila,

ale jedinačka

barz bohata byla.

Otec byl v Americi

ona z mamkom žyla,

vica zabilo v bani

mamka po ňim dedila.

Veľo dolariv v banci

k tomu urazove,

tak jak z neba chpalo

bohatstvo hotove.

Postavili sobi vilu

nove auto kupili,

potim tam paribci

častiše chodili.

No ne za tom divkom 

ale pro bohatstvo,

zanykalo midži nimi 

virne kamardstvo.

Tomu što z nami chodil

šytky zavidili,

može z toj zavisti

by ho i zabili.

A tak ša oženil

žana ho rada mala,

po perši ditiňi

i krasu nabrala.

Predtym ju nenavidil

teper ju mal rad,

zavidil totu krasu 

nejeden kamarad.

Jak vidite ľude

i zazraky ša stavajut,

nemali ša radi 

už radi ša majut.

Na piňazi na krasu

nikda nepozerajte

kotra mat uprimne serce 

ta ti prednosť dajte.

Sudna siň
Serial sudna siň

v televizňim programi,

obľubeny serial

midži divakami.

V dnešni dobi ša suďat

stary i molody,

malokoli na sudi

vnikajut dohody.

Rozsudok vynesenyj

v meňi republiky,

šelijaky pripady

maly i velily.

Podminečny-nepodminečny

tresty dostavajut,

a tak ša harešty

vezňami naplňajut.

Sut pripady važny 

i na zašmijaňa

šelijake byvat 

na sudoch jidnaňa.

I slova nevyberany

neraz tam čujeme,

toty što sudnu sieň

denni sledujeme.

Maly i veliky

trsty tam davajut,

vrahove i dožyvoťa

 daktory dostavajut.

Viťaz i porazenyj

tak to na sudoch byvat,

paragrafy krivi

doba z nima kyvat.
Davajut uplatky
piňazi lakajut,

i ochranci zakona ich

radi prijimajut.

Chto by nežal kurfičok

naskladanych bankovok,

ani zato netreba

zaplatiti kolok.

Redaktorka

Jeden deň na našy dveri

redaktorka zaklopala,

že kebym dovolil

ta by ňa vyspovidala.

Že jem takyj hrišnik

až ňa zastavilo,

povila o što ide

ta ňa povolilo.

Rusinskym dialektom

ša prihovorila,

tak jak keby do rodiny

od davna patrila.

Od sela do sela

jak putnik putuje,

što ša dije v regionoch

ľuďom približuje.

Od sela do sela

reciju vysylajut,

radi sobi Rusine

šytky vysluchajut.

Vydraň, Kalinov, Palota

podip Lupkiv do Poľska

sut otvoreny

železničny vorota.

V seli Vydraň ona

švit Božyj uvidila,

može jak divčila

mala tam frajira.

Ale osud povil:

Žadna Labirčina!

Muža sobi vozmeš

zo sela Stakčina.

V rohlaši zos mužom

loď svoju zakotvili,

po taki roboti

oboje tužyli.

A tak radisť, pobaviňa

ľuďom rozdavajut,

što od sela do sela

spolu nazberajut.

Žeby ša Vam v žyvoti

lem dobri darilo,

žeby do Vas ščasťa

i spati chodylo.

Želam Vam dobre zdravľa

šťastny žyvotny kroky,

žeby ste o Rusinoch pisali

dovhy, dovhy roky.

Veľo šťastnych kilometriv

do sela každoho,

žeby ste nam opisali

što je tam novoho.

Radi prečitame

radi posluchame,

dobri, že Rusinske

vysylaňa mame.

Bembeľak

S čim tota Ruslana zajs

divakiv prekvapit?

teper ukazala što

starych muživ trapit.

V Beňadikivcach soj pana

Červeňaka vybrala,

že jak mu to funguje

ša ho žviduvala.

Jedna Romka mu tam

svij sex ponukala,

šteracetdva rokiv rozdil

nato nepozerala.

Že ho dajak šturit

ho presvidčovala,

čom mu do peredu

viagru nedala?

Skadi paňi Ruslana

take avizo dostala,

može tota Romka

ji telefonovala.

Nič z toho nebude!

Povidal Červeňak,

že už ša mu nepostavit

tot joho ,,Bembeľak.“

Že jak skirka visit

lem ho otravuje,

plano pri sikaňi

ša mu vyťihuje.

Što vy nato pan Červeňak?

Fakt problemy mate?

Žeby každyj znal

Jojku zavolate.
Dobri keby ste doma

erotickyj salon otvorili,

može by vam ženy

,,viagru“ nosili.

Viagra barz doroha

by ste skrachovali,

chybaľ žeby ste sponzora

dakoho hledali.

Bily chmary

Chmary bily chmary

de ša ponahľate,

jak dakotry ľude

pokoja nemate.

To lem vamša vidit,

že ša ponahľame,

my jak loď na mori

pomaly plavame.

Pozerame na zemľu

jak ľude ša ponahľajut,

jak murjanky hrad

ked novyj stavľajut.

Čom to vy ša ľude,

čom tak ponahľate,

pro robotu rano

tak skoro stavate.

Na šytko času dosť

čom ša ponahľate,

ani o zdravičko

svoje barz nedbate.

Tri roboty naraz

dakotry by robili,

lem žeby tych korun

veľo zarobili.

Toty koruny Vas

jak magnet ťahajut,

dakotry bohači

barz veľo ich majut.

Pro toty miliony

v noči nemajut spanku,

zaperajut do trezoru

na nedobitnu zamku.

Majut šytko što chcut

koruny im nechybujut,

a dakotry ľude

denni holodujut.

Berte od nas vzor

my miliony namame,

my svoj modrym nebom

spokijňi plavame.

Krasa okolo nas

Každyj mat rad krasu

každyj jej mat svoju,

dachto lem pozerat

se na krasu svoju.

I ženy i muži molody

krasu svoju majut,

za krasu i koruny

veliky ša davajut.

Krasna žena chce byti

zlatom ovišana,

lem keby soj  muža

milionara vžala.

Na ženu nekrasnu može

kila zlata navišati,

tak jak tota krasna

nebude vypadati.

Veľo chudobnych žen

krasom ovplyvajut,

ale milionariv žadnych

sobi nehledajut.

No nelem ľude krasny

krasny i priroda,

i pomidži kamiňa što teče

krasna čista voda.

Stromy, morja, hory

svoju krasu majut,

radi na nich ľude

denni pozerajut.

I nebo modre nad nami

svoju krasu mat,

na mišac na zvizdy

každyj rad pozerat.

Majme oči otvoreny

smotme do okoľa,

od prirodnoj krasy

nebolit holova.

Krasa byla i bude

pokaľ žyvot bude,

ked nebude žyvot

ani nas nebude.

Bilym šnihom
Tak jak každe rano

staval lisnik hori,

jakoskaj barz veľo

šnihu mat na dvori.

Cilu nič padal šnih

veľo ho napadalo,

prez dveri z hajenky

vyjti ša nedalo.

Z pered dveri šnih

se žena odmetala,

nechcel jej buditi

barz solodko spala.

Na hneskaj obchodzku
sobi naplanoval,

šnihu bylo malo

ližy neporychtoval.

Pušku dal na pleči

žeby nezavadžala,

sučka Šiška v budi

iši soj drimala.

Jak pripinal ližy

jedno oko otvorila,

zabrechala jak keby

dobre rano povila.

Dnešnij lis z daleka

jak v rozpravki vypadal,

na husty koruny sosen

bilyj šnih napadal.

V konaroch staroj sosny

posed urobili,

tu ša na postrežku

se večur schodili.

Tak jak kopa šnihu

vypadal i z blizka,

chcel vyjdi drabinkom

ale byla slizka.

Pokaľ šnih odmetal

dovše to trvalo,

z posedu pozerati

už dobri ša dalo.

Teper možut proti

posed pripravenyj,

tak jak keby nebyl

šnihom prikurenyj.

Lipšyj jak otec

Mam frajirku na Zempliňi

jem velikym panom,

už nechodžu na mašyňi

ale tatraplanom.

Pas jem vivci pri salaši

der jem tam bočkory,

ale bača povil:

Ja ťa dam do školy.

Dobri na vysoki

ša mi študovalo,

skušky za koruny

dobri ša skladalo.

Veliku radisť staryj

bača z toho mal,

toty najlipšy syry

lektorim posylal.

Radi by ňa dovše

na vysoki trimali,

ale promociji

ša približovali.

Bačovi od radosti

až slzy padali,

ked mi diplom inžinera

do ruk podavali.

I frajirka otim

jakoskaj ša doznala,

do Nitry autobusom

prišla nepozvana.

Bača jak ju vidil

pľuval na každu stranu,

ty ša chlopče zlasyl

na taku maškaru?

Poslal ju kadi bliže

že inšy plany mame,

vin teper pan inžiner

farmu zakladame.

Ženu ja mu najdu

švit bude pozeral,

nenadarmo jem z banky

tišači vyberal.

Tortu mala rada

Tortu rada ila

molokom zapivala,

šytko što solodke

ta v tim može by spala.

Za moloda byla

taka kus pri sobi,

nemala iši tych kil

barz veľo na sobi.

Mužom ša pačila

pokaľ nepriberala,

potim deku ku deku

kila priberala.

Po perši ďitiňi

už ša rozkladala,

dakoli i dva kila

za tyždeň pribrala.

Rostom byla nevelika

teper ša rozšyryla,

jak huska vykormena

ťapavo chodila.

Šaty už v obchoďi

na ša nekupila,

lem v seli krajčirka

na miru ji šyla.

Z boka na bik na posteli

ked ša perevertala,
muž ša zlostil bo už druhu

postiľ polamala.

Nebudu ja posteli

furt novy kupoval,

zos posteli na madrac

ženu vyšykoval.

Chodila po dochtoroch

ani tortu neila,

z dňa na deň pomaly

i kila tratila.

Už byla jak predtym

z mužom nazad spala,

na solodkosti vecej

už nepozerala.

Kovbojky

Americky kovbojky

snom pro molodych bylo,

no v stanku jak teper

ša ich nekupilo.

To byl tovar pidpultovyj

znamosti trebalo,

v parku na lavočki

ša to nečitalo.

Teper našy diti

ani ša ich nevšimajut,

každyj deň zabijacky

filmy pozerajut.

Što bylo zakazane

najlipše chutilo,

hneskaj dovolene

už ša pereilo.

Na zapadi ne lem muži

v streľbi vynikajut,

dakotry ženy lipše

jak kovboji striľajut.

V školi pid lavicom

tajňi zme čitali,

jeden druhomu za dašto

se zme požyčali.

Roztorhany, zamaščeny

čitati ša ťaško dalo,

ale každe slovo nam

nervy napinalo.

Na preryji pištoľnička

taka slavna byla,

komarovi na dešat metriv

live oko trafila.

Vyložena somarina

ale zme virili,

i ked na dešat metriv

by zme ho ani nevidili.

Keby pri učiňu zme

tiko času stravili,

z diplomami inžineriv

by zme dnes chodili.

Televiznyj panelak

V televiznim panelaku

tak jak na jarmaku,

každyj deň vydumajut

volovinu dajaku.

Tam stiny barz tonky

pohar na nych davajut,

jak po telefoňi

šytko vysluchajut.

Chlopi a i ženy

často ša hadajut,

ked dašto neprijemne

na ša vysluchajut.

Sušide televizny prenosy

spolu pozerajut,

pohar za poharikom

ostre nalivajut.

Jeden mudrišyj jak druhyj

až iskry litajut,

ženy ša dakoli

i mišac hnivajut.

Panelak ša trjase

ked ša poschodžajut,

samozrejmi hlavne slovo

ženy se tam majut.

Što ša dije v misti

v panelaku znajut,

ani novinare tak

o šytkim neznajut.

Lem do politiky

barz ša nemišajut,

na politiku holovy

šytky duty majut.

Chlopi lem o športi

fotbal, hokej pozerajut

športovy prenosy

už naspamjat znajut.

Najhorše ked sušide

ša spolu pohnivajut,

na stinu počas hnivu

pohary prikladajut.

Hokejistka zo sela Cernina

Už po cilim šviti

Rusini ša poroschodžali,

i vysoky funkciji

dakotry zastavali.

I dobrych športovciv

poza hranici mame,

pre každy suťaži

palci jim trimame.

Ale hokejistku?

to je prekvapiňa,

za robotom mama z mužom

do Kanady odletila.

Rodačka z Cerniny

muža mat z Popradu,

i dvi  divky netrimajut

doma na paradu.

Od vica hokejistu

tot talent prebrali,

v Kanadski ženski ligi

dobryj hokej hrali.

Majut dvojite občanstvo

i to je vyhoda,

možut reprezentovati farby

svojoho naroda.

A tak Nataliju

do reprezentaciji pozvali,

hrda nato, že na hruď

Slovenskyj znak ji dali.

Natalija na olimpiaďi

za nas bude hrala,

fanditi budeme

žeby goly davala.

Rusiniv dakoli

lem podceňovali,

že sut hlupy ľude

bo neštudovali.

Nebyli hlupy ani vtodi

ale možnosť nemali,

od mala jak diti

z rodičami gazdovali.

Karta ša zminila
mudrych ľudi mame,

každomu jednomu

už ša vyrovname.

My ša v šviti nestratime

hrdosť svoju mame,

ale bida tomu

chto nas raz oklame.

Sobi ku narodeninam

Do dalšych rokiv žyvota

želam soj dobre zdravľa,

žeby žena zomnom už ša nehadala

a žeby zubata ša neponahľala.

Žeby jem mal tiko eur

tiko potrebuju,

bohatstvo v starobi

už nepotrebuju.

Žeby v rodiňi nam

šytko dobri klapalo,

žeby ša šťasťa na povny usta

každyj deň šmijalo.

Žeby mene i ženu

vnučata sluchali,

žeby zme v rodini

dobri vychodžali.

Žeby kamaraťa moji

na ňa spominali,

i ked zme ša po šviti

porozlitovali.

Žeby naša rodina

spolu ša trimala,

žeby lem radostny

spravy prinašala.

Žeby politici našy

ruky soj podali,

žeby zme už kryzu

unas nepoznali.

Zabudme na šytko plane

jak braťa nažyvajme,

rozputati vojnu

už žadnu nedajme.

Žeby bylo dobri

u nas pro každoho,

budut tu lem ľude

serca uprimnoho.

Jak ša roďat basničky

Zerno ša rodit na poli

basničky v holovi,

nič novoho na šviti

tak bylo i dakoli.

Sut ľude što holovy

barz urodny majut,

veľo zo žyvota

soj zapamjatajut.

Mozok jak počitač

v holovi pracuje,

barz lechko myšlenky

ša im zapisuje.

No neveľo ľudi

taku pamjať majut,

što pišut romany

basničky skladajut.

Dakotry molody

slabu pamjať majut,

ale to ich vyna

jej nerozvyvajut.

I v školi naspamjať

šytko šy učili,

o tri dni abo skorše

na šytko zabyli.

Dakotry lem učiteľa

pozorni sluchajut,

veľo na cilyj žyvot

soj zapamjatajut.

Ani športovec bez treningu

rekordy nepodavat,

se vyšše a vyše

latku prekladat.

Či ša splnila tužba naša

v starobi zbilancujeme,

što zme nesplnili rano

po obidi nedoženeme.

